4. Talgrynnu ac ad-dalu

Mae’r strategaeth hon yn ddefnyddiol wrth adio rhifau sydd yn agos 

at luosrif o 10, hynny yw rhifau sydd yn gorffen gyda 1 neu 2, neu 9 neu 8.

Er enghraifft, gellir adio 9 trwy adio 10 a thynnu 1 neu gellir tynnu 18 trwy dynnu 20 ac adio 2. Mae llinell rif yn ddull effeithiol o fodelu’r strategaeth gan helpu plant i ddeall yr elfen o ad-dalu yn well. 

Er enghraifft :

36 + 28 = 36 + 30 – 2                                +30

                                                                                         -2

                                               36                                  64   66

Mae'n hanfodol bod plant yn gyfforddus gyda’r broses o dalgrynnu cyn cael eu cyflwyno i’r strategaeth hon. Un ffordd o gyflwyno talgrynnu yw’r defnydd o ‘lein dillad’ neu ‘linell rif ddynol’. Bydd angen set o gardiau rhif o fewn un degawd e.e. 11 i 19 neu 71 i 79. Gosodwch y rhifau mewn trefn ar y ‘lein dillad’ neu ofynnwch i naw o blant ddal y rhifau i ffurfio ‘llinell rif ddynol’. Wedyn, gosodwch gardiau gyda’r lluosrifau o ddeg priodol ar ddau ben y lein/rhes gan roi bocs neu fasged o dan y rhifau hyn. (Mae’n syniad da i ddefnyddio lliw gwahanol ar gyfer y degau.)



Gofynnwch i’r plant osod y rhifau yn y bocs/basged deg agosaf. Gellir ymestyn y llinell rif i gynnwys sawl degawd. 

Defnyddir strategaeth debyg wrth gyfrifo gyda degolion pan fo’r rhifau yn agos at rif cyfan. Er enghraifft, 1.4 + 2 .9 = 1.4 + 3.0 – 0.1.

